
P.2023:157152 

 

NË EMËR TË POPULLIT 

 

        

GJYKATA THEMELORE NË FERIZAJ – Dega në Kaçanik, Departamenti i Përgjithshëm 

Divizioni Penal, Gjyqtari Burim Çaka, dhe bashkëpunëtori profesional Ismail Kuçi, në çështjen 

penale kundër të pandehurit L. I., i shpallur fajtor për veprën penale Mbajtja në pronësi, 

kontroll ose posedim te paautorizuar te armëve, nga neni 366 paragrafi 1 të KPRK–së, sipas 

aktakuzës së Prokurorisë Themelore Ferizaj PP/II.nr.823/2023, të datës 03.07.2023, pas 

mbajtjes së shqyrtimit fillestar publik, më datë 28.02.2024, në praninë e Prokurorit të Shtetit 

Ardian Emini, të pandehurit dhe mbrojtësit të tij të caktuar sipas detyrës zyrtare– Avokat 

Ngadhnjim Rudi, mori dhe publikisht shpalli, ndërsa me datë 05.03.2024 përpiloi këtë: 

 

 

A K T GJ Y K I M 

 

 

I pandehuri: L. I., nga fshati …, Komuna e Kaçanikut, i lindur me datë …, nga  babai N… dhe 

nëna L…, e gjinisë  K…, ka të kryer shkollën  e mesme, i pa martuar, punon si shitës ne 

shitoren peme dhe perime te “…”, i gjendjes së mesme ekonomike, me numër personal :…, 

shqiptarë, shtetas i Republikës së Kosovës 

ËSHTË FAJTOR 

 

Sepse nga data e pacaktuar deri më datë 15.06.2023, në fshatin … Komuna e Kaçanikut, 

saktësisht në shtëpinë e tij, i pandehuri në kundërshtim me Ligjin mbi Armët, ka mbajtur në 

posedim pa leje dhe pa autorizim përkatës armën e tipit pistoletë “…”, …, armë me gas, të 

kalibrit 9mm, pa numër serik dhe një karikator pa fishekë, ku pas një kontrolli të kryer nga ana 

e policisë, i dyshuari e ka dorëzuar vullnetarisht  armën në fjalë e cila edhe i është konfiskuar. 

 

-Me të cilin veprim ka kryer veprën penale Mbajtja në pronësi, kontroll ose posedim te 

paautorizuar te armëve, nga neni 366 par 1 të KPRK–së 

 

Andaj duke u bazuar në nenet 2, 17, 38, 39, 40, 43, 69, 70, 71 dhe 72 të KPRK-së dhe nenit 

358, 360, 364 dhe 452 të KPPK-së të pandehurin e: 

 

G J Y K O N 

 

I. Me dënim me gjobë në shumë 800€ (Tetëqind euro), të cilin dënim me gjobë i pandehuri 

është i obliguar ta paguaj në 4 këste të barabarta në afat prej 4 muajve pas plotfuqishmërisë së 

këtij aktgjykimi, në të kundërtën dënimi me gjobë do t’i zëvendësohet, me dënim me burgim 

duke llogaritur nga 1 ditë burgim për çdo 20 € (njëzet euro) të pa paguara, nëse kësti nuk 

paguhet me kohë, mundësia e pagesës me këste revokohet. 

 

II.1. Konform nenit 366 paragrafi 3 të KPRK-së, revolen e llojit “…, armë me gas, dhe një 

karikator të zbrazët, konfiskohet në mënyrë të përhershme.  

 

II.2. Sendet e konfiskuara pas plotfuqishmërisë së këtij Aktgjykimi lejohet asgjësimi i tyre të 

cilin do ta bëjë Agjencia për Administrimin e Pasurisë së Sekuestruar apo Konfiskuar. 

 

III. Detyrohet i pandehurit që në emër të shpenzimeve procedurale dhe paushallit gjyqësor, t’i 

paguaj kësaj gjykate shumën prej 30.00€ dhe në emër të Fondit për Kompensimin e Viktimave 

të Krimit të paguaj shumën prej 20.00€, të gjitha këto në afat prej 15 ditësh nga dita e 

plotfuqishmërisë së këtij aktgjykimi. 

 

A r s y e t i m 

Prokuroria Themelore në Ferizaj-Departamenti i Përgjithshëm Divizioni Penal, ka ngritur 

aktakuzën PP/II.nr. 823/2023 të datës 03.07.2023, kundër të pandehurit L. I., për shkak të 

veprës penale Mbajtja ne pronësi, kontroll ose posedim te paautorizuar te armëve, nga neni 366 

par 1 të KPRK–së, i ka propozuar gjykatës, që të pandehurin ta shpall fajtor dhe t’i shqiptohet 

sanksioni penal konform ligjit në fuqi. 

 

Gjykata duke vepruar sipas kësaj aktakuze, si dhe konform nenit 240 të KPPK-së, caktoi dhe 

mbajti seancën e shqyrtimit fillestar më datë 28.02.2024 

 

Në këtë seancë pas leximit të aktakuzës nga ana e Prokurorit të shtetit, i pandehuri e ka pranuar 

fajësinë për veprën penale e cila i vihet në barrë, dhe ka deklaruar se është penduar për 

veprimet e tijë. 

 

Mbrojtësi i të pandehurit në lidhje me pranimin e fajësisë ka deklaruar se pas konsultimeve te 

mbrojturit tim dhe pasi që të nijetit i janë sqaruar pasojat dhe benefitet pranimit të fajësisë i 

nijeti e pranoj veprën penale e cila i vihet në barrë. Andaj i propozojmë gjykatës që të miraton 

këtë pranim fajësie pasi që i nijeti pranim është bërë konform nenit 242 të KPRK-së. Ndërsa sa 

i përket shqiptimit të dënimit gjykatës i propozojmë që ti ketë përsysh gjitha rrethanat 

lehtësuese ligjore duke përfshire rrethanën posaçërisht lehtësuese-pranimin fajësisë, faktin se i 

mbrojturi im nuk ka pasur njohuri se mbajtja ne pronësi e armës me gazë është e ndaluar, si 

dhe rrethanat e parapara të tjera ligjore. Andaj gjykatës i propozojmë që të mbrojturit tim ti 

shqiptohet dënimi nën minimumin e parapare ligjore pasi qe plotësohen kushte ligjor për 

shqiptimin e një dënim të tillë. 

 

Prokurori i Shtetit ka shprehur pikëpamjet lidhur me pranimin e fajësisë, ka theksuar se 

pajtohet me pranimin e fajësisë nga ana e te akuzuarit B. K. për veprën penale mbajtje ne 

pronësi , kontroll ose posedim të pa autorizuar te armeve nga neni 366 paragrafin 1 3.1 te 

KRK-së. Pasi qe një pranim i tille është bërë në mënyre vullnetare duke kuptuar natyrën dhe 

pasojat e pranimit te fajësisë ky pranim është ne përputhje te plote ne dispozitat e nenit 242 te 

KPPK-se dhe i mbështetur ne faktet dhe provat qe përmban aktakuza andaj i propozoj gjykatës 

qe te akuzuarin ta shpall fajtor dhe ti shqiptoj një sanksion penal te parapare me ligji, po ashtu i 

ka propozoj gjykatës që konform nenin 366 paragrafi 3 të KPRK-së arma e sekuestruar 

përkohësisht se nga i akuzuari të konfiskohet në mënyrë të përhershme. 

 

Vlerësimi i pranimit të fajësisë 

 

Pasi që i pandehuri e ka pranuar fajësinë gjatë shqyrtimit fillestar, gjykata për të vlerësuar 

pranimin e fajësisë e duke pasur parasysh edhe pikëpamjet e Prokurorit të Shtetit, shqyrtoi me 

kujdes faktet e parapara nga neni 242 par 2 të KPPK-së dhe me këtë rast vlerësoi se: i 

pandehuri e ka kuptuar natyrën dhe pasojat e pranimit të fajit; Pranimi është bërë vullnetarisht, 

pranimi i fajit mbështet në faktet dhe prova materiale të rastit konkret dhe atë me provat e 

paraqitura nga Prokuroria e Shtetit të cilat gjenden në shkresat e lëndës, të gjitha këto prova të 

mbledhura gjatë procedurës hetimore; Akuza nuk përmban asnjë shkelje të qartë ligjore ose 

gabime faktike. 

 

Duke vlerësuar në aspektin e figurës së veprës penale gjykata gjeti se në veprimet e të 

pandehurit plotësohen të gjitha tiparet objektive dhe subjektive të veprës penale Mbajtja në 

pronësi, kontroll ose posedim te paautorizuar te armëve, nga neni 366 par 1 të KPRK–së, në 

mënyrë kohë dhe vend si në dispozitivin e këtij aktgjykimi. 

 

 

Rrethanat për matjen e dënimit 

 

Me rastin e matjes së llojit dhe lartësisë së dënimit për të pandehurit, gjykata vlerësoj rrethanat 

në kuptim të nenit 69, 70 të KPRK-së, si rrethanë posaçërisht lehtësuese gjeti se: i njëjti e ka 

pranuar fajësinë në shqyrtim fillestar, është penduar për veprimet që ka bërë, premtimin se nuk 

do të përsëris vepra penale në të ardhmen, ndërsa si rrethanë rënduese gjykata gjeti se 

pandehuri është recidivist i dënuar me Aktgjykimin e Gjykatës Themelore Ferizaj të formës së 

prerë me numër 2021:052124 

 

 

Gjykata, të pandehurit i shqiptoi si në dispozitiv të këtij aktgjykimi, duke e marrë për bazë 

minimumin dhe maksimumin dhe qëllimin e dënimit dhe duke u bazuar në rrethanat lehtësuese 

dhe është i bindur se edhe me një dënim të tillë, do të arrihet qëllimi i përgjithshëm i dënimeve 

i paraparë në nenin 38 të KPRK-së, përkatësisht dënimi i shqiptuar është plotësisht i 

justifikueshëm, në përshtatje me rrethanat e kryerjes, rrezikshmërinë e saj dhe të autorit të saj, 

që do të shërbej në parandalimin e kryesve nga kryerja e veprave penale në të ardhmen 

(preventiva speciale) si dhe do të arrihet qëllimi i përgjithshëm i dënimit. 

 

Vendimi për konfiskimin 

 

Konform nenit 366  paragrafi 3 të KPRK-së, revolen e llojit revolen e llojit “…, armë me gas 

dhe një karikator të zbrazët është konfiskuar në mënyrë të përhershme. 

 

Vendimi mbi shpenzimet e procedurës penale 

 

Gjykata vendimin mbi shpenzime e procedurës dhe paushallit gjyqësor e mori konform neneve 

450 dhe 452 të KPPK-ës. 

 

Gjykata vendimin mbi Kompensimin e Viktimave të Krimit e mori konform nenit 36 paragrafi 

3 pika 3.1 të ligjit Nr. 08/L-109 për Kompensimin e Viktimave të Krimit.  

 

Mbi bazën e të dhënave si më lartë, në bazë të neneve 242 dhe 364 të KPPK-së, u vendos si n 

dispozitivin e këtij aktgjykimi 

 

GJYKATA THEMELORE NË FERIZAJ 

Dega në Kaçanik 

P.2023:157152, më datë 05.03.2024 

 

 

Procesmbajtësi:         Gjyqtari: 

Ismail Kuçi                   Burim Çaka 

 

KËSHILLA JURIDIKE:  

Kundër këtij aktgjykimi mund të ushtrohet ankesë në afat prej 30 ditësh nga dita e pranimit. 

Ankesa i drejtohet Gjykatës së Apelit në Prishtinë, përmes kësaj Gjykate, në kopje të 

mjaftueshme 


